
Հաշվետվություն 2011թ.

	2011թ. հունվարին ՀՀ Արագածոտնի մարզպետարանի աշխատակազմի առողջապահության և սոցիալական ապահովության վարչությունը ամփոփեց առողջապահական հիմնարկների 2010թ, ընթացքում կատարված աշխատանքները և ներկայացրեց ՀՀ Առողջապահության նախարարություն։ 
	ՀՀ Արագածոտնի մարզպետին է ներկայացվել նաև աշխատակազմի առողջապահության և սոցիալական ապահովության վարչության 2010թ. տարեկան հաշվետվությունը։ Կազմվել և մարզպետի հաստատմանն է ներկայացվել վարչության 2011թ. աշխատանքային պլանը։ Հաշվետու ժամանակաշրջանում աշխատակազմի առողջապահության և սոցիալական ապահովության վարչության կողմից կազմակերպվել են առողջապահության բնագավառին վերաբերվող ՀՀ Կառավարության բոլոր ծրագրերն ու որոշումների կատարումը։ Սահմանված ժամկետներում կատարվել են մարզպետի որոշումներն ու կարգադրությունները։ 
	ՀՀ Արագածոտնի մարզում գործում են 22 բժշկական կազմակերպություններ, որոնցից 5-ը մարզպետարանի ենթակայության են, 17-ը համայնքային։ 
Մարզի առողջապահական ոլորտի օպտիմալացման ծրագրի իրականացման շրջանակներում կատարվել է բուժաշխատողերի ավելորդ հաստիքների կրճատում։ 2011թ. դեկտեմբերի 1-ի դրությամբ մարզի բուժհիմնարկներում աշխատում են 1034 բուժաշխատողներ, որից 210 բժիշկ, 575 բուժքույր, 249 այլ աշխատողներ։
	 Պարբերաբար աշխատակազմի առողջապահության և սոցիալական ապահովության վարչությունում անցկացվել են խորհրդակցություններ առողջապահական հիմնարկների տնօրենների հետ, որտեղ քննարկվում են վարչության աշխատակիցների կողմից տարածքի բուժհիմնարկներում կատարած ստուգայցերի արդյունքները, ծննդօգնության և մանկաբարձագիենկոլոգիական ծառայության ոլորտում ներդրված նոր ծրագրեը և ցույց է տրվում մեթոդական օգնություն։
Մշակվել և բուժհիմնարկներին տրվել են հանձնարարականներ ՀՀ Կառավարության 04.03.2004թ. թիվ 318-Ն՝ ՙՊետության կողմից երաշխավորված անվճար բուժօգնության մասին՚ որոշման և ՀՀ Առողջապահության նախարարի 21.12.2010թ. հրամաններով հաստատված ՙՊետության կողմից երաշխավորված անվճար բժշկական օգնության և սպասարկման կազմակերպման մասին՚ չափորոշիչի պահանջների կատարումը։
	Բավարար հիմունքներով մարզում կազմակերպվում են 2008թ. հուլիսի 1-ից, համաձայն ՀՀ Առողջապահության նախարարի 30.05.2008թ. թիվ 761-Ա՝ ՙԾննդօգնության պետական հավաստագրի ներդրման մասին՚ հրամանի, ծննդօգնության պետական հավաստագրի համակարգի ներդրման գործընթացի իրականացումը։ Ամսական կտրվածքով վարչության կողմից ՀՀ Առողջապահության նախարարություն է ներկայացվում ծնունդների մասին ճշգրիտ տեղեկատվություն։
	ՀՀ Առողջապահության նախարարի 2010 թվականի դեկտեմբերի 21-ի “Երեխայի առողջության պետական հավաստագրի ներդրման գործընթացն ապահովելու մասին” N2093-Ա հրամանի մարզում իրականացվել է մանկական հավաստագրերի ներդրման գործընթացը, ինչպես նաև 16.05.2011 թվականի ՀՀ Առողջապահության նախարարի “Երեխայի առողջության և ծննդօգնության պետական հավաստագրերի ներդրման գործընթացի մոնիտորինգի մասին”N914-Ա, և “Երեխաների արտահիվանդանոցային նեղմասնագիտական խորհրդատվության կազմակերպման գործնթացի բարելավման մասին” N920-Ա հրամանների իրականցվել է այդ գործընթացների մոնիտորինգը մարզպետարանում, ինչպես նաև ծննդօգնություն և երեխայի բուժօգնություն մատուցող բուժհաստատություններում ստեղծված մոնտորինգային հանձնաժողովների կողմից։  
        Հիմք ընդունելով ՀՀ  կառավարության 2011 թվականի հունիսի 2-ի նիստի «Արտահիվանդանոցային բուժօգնություն ցուցաբերող բուժհաստատությունների (պոլիկլինիկաների) կողմից տրամադրվող տեղեկանքների տրամադրումը կանոնակարգելու մասին» թիվ 21 արձանագրության  որոշման  հանձնարարականը և ՀՀ առողջապահության նախարարի 07.07.2011թ. N1318-Ա և 11.07.2011թ. N1345-Ա հրամանների 2011 թվականի դադարեցվել է ամբուլատոր-պոլիկլինիկական բժշկական կազմակերպությունների կողմից ՀՀ օրենքներով չսահմանված տեղեկանքների տրամադրումը։ Ամսական կտրվածքով բժշկական կենտրոնների կողմից ներկայացվում է տեղեկատվություն ՀՀ ոստիկանության պետավտոտեսչությանը։
Հիմք ընդունելով ՀՀ Առողջապահության նախարարի 31.01.2011թ. թիվ 97-Ա՝ ,,Բժշկական ծառայությունների փոխհատուցման համավճարային մեխանիզմների ներդրման աշխատանքները կազմակերպելու, համակարգելու և շարունակական հսկողություն իրականացնելու մասին,, հրամանը մարզի բժշկական կազմակերպություններում ներդրվել է բժշկական ծառայությունների փոխհատուցման համավճարային մեխանիզմը և իրականացվում է շարունակական հսկողություն՝ ներդրման աշխատանքները կազմակերպելու, համակարգելու, ինչպես նաև գործընթացի նկատմամբ։ 
	Բուժհիմնարկներից ընդունվել և ուսումնասիրվել են ֆինանսատնտեսական գործունեության վերաբերյալ ամսական և եռամսյակային հաշվետվություններ։ ՀՀ Ֆինանսների նախարարություն է ներկայացվել մարզպետարանի ենթակայության 100% պետական մասնակցությամբ առևտրային կազմակերպությունների շահաբաժինների վերաբերյալ հաշվետվություններ, ՀՀ ԿԱ Գույքի կառավարման վարչություն են ներկայացվել ֆինանսատնտեսական գործունեության վերաբերյալ եռամսյակային հաշվետվություններ։ 
	Վերահսկվել է մարզի բուժհիմնարկների պետական պատվերի, իսկ 2008թ.-ի հուլիսի 1-ից՝ ծննդօգնության, 2011թ. հունվարի 1-ից մանկական հավաստագրերի ներդրման և 2011 թվականի փետրվարի 1-ից բժշկական ծառայության փոխհատուցման համավճարի գործընթացները՝ 2011 թվականի ընթացքում ստացված գումարների առաջնահերթ աշխատավարձի և սոց.վճարների վճարման, ինչպես նաև կուտակված կրեդիտորական պարտքերի մարմանը։
	ՀՀ Արագածոտնի մարզի բուժհիմնարկների 2011թ. գլոբալ բյուջեն կազմում  1333 015900 դրամ, որից ամբուլատոր ծառայության գծով 855 11960 դրամ, հիվանդանոցային ծառայության գծով 477896300 դրամ։ Այն 2010թ. համեմատ աճել է 20.7%, 2010թ.-ի գլոբալ բյուջեն կազմել է 1 104953130 դրամ։ 2011թ. 11 ամիսների դրությամբ մարզի բուժհիմնարկների կատարողականը կազմում է մոտ 894.8 միլիոն դրամ։ Գլոբալ բյուջեյի հաշվարկով 11 ամիսների դրությամբ 100%-ով ստացվել է կատարողականի գումարը։
		Մարզպետարանի ենթակայության բժշկական կազմակերպություններում 2011թ.-ի 11 ամիսների ընթացքում վճարովի ծառայության մուտքերը կազմել են 64.9 միլիոն դրամ, որից Աշտարակի ԲԿ 28.5 մլն. դրամ, Ապարանի ԲԿ 10.2 մլն. դրամ, Թալինի ԲԿ 21.3 մլն. դրամ, Ծաղկահովիտի ԲԿ 4.8 մլն դրամ։ 
	ԱԱՊԲ ծրագրի աջակցությամբ, համաձայն ՀՀ Կառավարության 30.03.2006թ. թիվ 420-Ն ,,Առողջության առաջնային պահպանման ծառայություններ մատուցող բժշկի ընտրության և նրա մոտ բնակչության գրանցման կարգը հաստատելու մասին,, որոշման, ընթացքի մեջ է բնակչի կողմից առողջության առաջնային պահպանման ծառայություններ մատուցող բժշկի ընտրության գործընթացը։ Մարզի բնակչության թիվը 2010.-ի 11 ամիսների դրությամբ կազմում է 141656, որից մարզի բուժհիմնարկներում գրանցում են ստացել 127985, որը կազմում է 90.3%։ 
ԱԱՊԲ ծրագրի շրջանակներում մարզի ամբոլատոր-պոլիկլինիկական ծառայության աշխատանքների որակի ապահովման համակարգի ներդրման համար, ծրագրի կողմից ընտրված որակի երեք համակարգողների աշխատանքի ընթացքի վերահսկողությունը իրականացվում է վարչության կողմից Որակի բարելավման մարզային խորհրդի միջոցով։ Յուրաքանչյուր բուժհաստատությունում ստեղծված ԱԱՊԲՀ որակի բարելավման խորհուրդների կողմից իրականացվել են որակի վերահսկման գործառույթները։
2011թ.-ի ընթացքում վերապատրաստման են ուղակվել, որպես ,,Ընտանեկան բժիշկ,, 2 բժիշկ։
	2011թ.-ի ընթացքում ՀՀ Արագածոտնի մարզպետարանի աշխատակազմի առողջապահության և սոցիալական ապահովության վարչությունը ստացել է 828 գրություններ և քաղաքացիների դիմումներ, ՀՀ Կառավարությունից, Առողջապահության նախարարությունից և այլ կազմակերպություններից, որից առողջապահության բաժնին՝ 610,  սոցիալական ապահովության բաժին՝ 218։ Նախապատրաստվել և մարզպետի հաստատմանն են ներկայացվել 94 միջնորդագրերի նախագծեր՝ մարզի սոցիալապես ծանր պայմաններում գտնվող անձանց Երևանի կլինիկաներում պետական շրջանակներում անհրաժեշտ բժշկական հետազոտությունների և բուժօգնություն ստանալու համար, մարզի բուժհիմնարկներում բուժօգնություն ստանալու համար տրվել են 38 ուղեգրեր։
Մարզի սանատոր-կուրորտային բուժման կարիք ունեցող 14 անձանց ուղարկվել են ,,Արզնիի առողջարան,, 22՝ ,,Ջերմուկի առողջարան,, և 19՝ Աղվերանի ,,Գանձաղբյուր,, առողջարաններ, տրվել է ընդամենը 55 ուղեգիր։
	2011թ. ընթացքում մարզի ամբուլատոր-պոլիկլինիկական հաստատություններ հաճախումների թիվը կազմել է 287678, որից 93764 0-18 տարեկանների, տնային կանչերի թիվը 16471, որից 0-18 տարեկանների 9238, տնային ծնունդները 0։
		2011թ.-ի դեկտեմբերի 1-ի դրությամբ մարզի ամբուլատոր-պոլիկլինիկ բուժհիմնարկներում գրանցվել և համապատասխան բուժում են ստացել՝ 115 պարբերական հիվանդներ, 1119 չարորակ նորագոյացություններով հիվանդներ, 1507 հոգեկան հիվանդներ, 333 էպիլեպսիայով հիվանդներ, 10 ոչ շաքարային դիաբետով հիվանդներ, 1791 շաքարային դիաբետով հիվանդներ՝ որից 374 ինսուլինակախյալ, 1417 ոչ ինսուլինակախյալ։
	2011թ. ընթացքում, սահմանված ժամկետներում մարզի բուժհաստատություններին է բաշխվել ՀՀ Առողջապահության նախարարության կողմից կենտրոնացված կարգով գնված և հումանիտար ճանապարհով ստացված հետևյալ դեղորայքը՝ հոգեմետ 2516069.96, ինսուլին 15371300, դիաբետիկ հիվանդների համար 44787701, այլ դեղորայք 27115660.08 դրամի։
	Հիվանդանոցային բուժօգնությունը մարզի տարածքում կատարվում է 4 բժշկական և 2 առողջության կենտրոններում։ Ստացիոնար բուժօգնություն և սպասարկում ստացել են 3858 հիվանդներ, որոնցից 3272 ընդգրկվել են պետական պատվերի շրջանակներ։ Գրանցվել է շտապ օգնության 10522 կանչ։ Ծնունդները 2009թ.՝ 2030, 2010թ. 2157, 2011թ. 1922, որից մարզի ծննդատներում 1081, \2011 թվականի ընթացքում վերանորոգման պատճառով չի գործել Ապարանի ԲԿ ծննդատունը\։ 
	Զորակոչային և նախազորակոչային աշխատանքները մարզում իրականացնում են երեք տարածաշրջանային բժշկական հանձնաժողովները, որոնք ապահովված են համապատասխան վերապատրաստում անցած բժշկական կադրերով, իսկ բուժհիմնարկները անհրաժեշտ սարքավորումներով։ 	
	2011թ. գարնանային և աշնանային զորակոչերին վարչությունը ներկայացրել է զորակոչային բժշկական հանձնաժողովների կազմը և կազմակերպել է հանձնաժողովի կողմից հայտնաբերված հիվանդ պատանիների բուժօգնությունը մարզի բուժհիմնարկներում։ Գարնանային և աշնանային զորակոչից տարկետում ստացած հիվանդ պատանիների բուժօգնությունը մարզի բուժհիմնարկներում կազմակերպելու համար տրվել են հանձնարարականներ։   
2011թ. ընթացքում կազմակերպված մասսայական միջոցառումների ժամանակ վարչության կողմից կազմակերպվել է բնակչությանը և մասնակիցներին շտապ բուժօգնության մատուցման գործընթացը։
2011 թվականի մարզում համաճարակային վիճակը եղել է կայուն և վերահսկելի։ Վարչության կողմից կազմակերպվել են ՀՀ Առողջապահության նախարարի հրամանների կատարումը՝ գրիպի կանխարգելիչ միջոցառումների վերաբերյալ։ 
Արագածոտնի մարզի տարածքում պարբերաբար իրականացվում են հակահամաճարակային և կարանտինային միջոցառումներ, սանիտարահիգիենիկ միջոցառումներ վարակիչ և զանգվածային ոչ վարակիչ հիվանդությունների ու թունավորումների կանխարգելման նպատակով։ Այս կապակցությամբ բարձրացված բոլոր հարցերը մարզպետի հանձնարարությամբ նախապատրաստվել և մանրամասն քննարկվել են մարզպետի մոտ անցկացված խորհրդակցություններում, մարզխորհրդի նիստերում և ստացել համապատասխան լուծում մարզում հակահամաճարակային և սանիտարահիգինեիկ միջոցառումները պատշաճ մակարդակով կազմակերպելու համար։
ՀՀ Արագածոտնի մարզպետի 20.10.2010թ.-ի թիվ 110-Ա կարգադրությամբ ստեղծվել է հանձնաժողով մարզի համայնքների և մարզային և համայնքային նշանակության ճանապարհների սանիտարական վիճակը ուսումնասիրելու նպատակով։ Կազմված ժամանակացույցի համաձայն 2011թ. հոկտեմբերին կազմակերպվել է շաբաթօրյակներ մարզի համայնքներում, իրականացվել են մարզի սահմանամերձ գյուղերի սանիտարահիգիենիկ վիճակի վերաբերյալ ուսումնասիրություններ, ստուգվել են գյուղերի ընդհանուր սանիտարական վիճակը, կատարված աղբահանության գործընթացը՝ աղբի հավաքման և գյուղից դուրս հատկացված աղբավայր տեղափոխելու համար յուրաքանչյուր գյուղում համապատասխան գյուղտեխնիկայի առկայությունը։
Մարզխորհրդի նիստում քննարկվել է աղիքային վարակիչ հիվանդությունների և սննդային թունավորումների կանխարգելման դեմ պայքարի միջոցառումները, որի կարակցությամբ ՀՀ ԱՆ ՊՀՀՏ Արագածոտնի մարզային կենտրոնի պետի կողմից մարզպետին է ներկայացվել ամբողջ տարվա ընթացքում վարակիչ և զանգվածային ոչ վարակիչ հիվանդությունների և թունավորումների ուղղությամբ արձանագրված դեպքերի վերլուծությունը։ Մարզպետի կարգադրությամբ հանձնարարվել է բնակավայրերի, բնակելի շենքերի, դպրոցների և այլ օբյեկտների սպասարկող կազմակերպությունների ղեկավարներին ձեռնարկելու բոլոր անհետաձգելի միջոցառումները հակահամաճարակային և կարանտինային միջոառումների ապահովման նպատակով։ 
Մարզպետի հանձնարարությամբ մարզի համայնքների ղեկավարներին հանձնարարվել է ապահովվել խմելու ջրի կանխարգելիչ քլորացումը, ձեռք բերել բավարար քանակի ախտահանիչ նյութեր, ինչպես նաև հանրակրթական դպրոցներում և նախադպրոցական կազմակերպություններում ախտահանիչ և վարակազերծող նյութեր, ապահովվել օբյեկտներում հիգինեիկ հակահամաճարակային ռեժիմը։ Մարզի բուժկանախարգելիչ կազմակերպությունները, նախադպրոցական և հանրակրթական դպրոցները ներկայումս մարզպետի կարգադրության հիման վրա ապահովված են ախտահանիչ նյութերով, կապված գրիպի դեմ պայքարի միջոցառումների ուժեղացման հարցերի հետ։ 
Համաձայն ՀՀ Կառավարության 2009 թվականի հոկտեմբերի 22-ի նիստի “Հայաստանի Հանրապետությունում առողջապահական \բժշկասանիտարական\ կանոների ներդման մասին” N44 արձանագրային որոշման ՀՀ Արագածոտնի մարզպետի 2011 թվականի հունվարի 25-ի N11-Ա որոշման մարզում հաստատվել է միջազգային առողջապահական բժշկասանիտարական կանոնների ներդրման միջոցառումների ծրագիրը և 2011 թջականի փետրվարի 1-ի N15-Ա որոմամբ նշանակվել է միջազգային առողջապահական կանոնների հարցով մարզային պատասխանատու։
Համաձայն ՀՀ Կառավարության 2011 թվականի հունիսի 17-ի նիստի “Հայաստանի Հանրապետությունում մալարիայի ներբերումը և արմատավորումը կանխարգելելու 2011-2015թթ. պետական ծրագրին և ՀՀ մալարիայի ներբերումը և արմատավորումը կանխարգելելու 2011-2015թթ. Միջոցառումների ցանկին հավանություն տալու մասին” N 23 արձանագրային որոշման Արագածոտնի մարզում 23.11.2011թ.-ին մարզպետի կողմից հաստատվել է մալարիայի կանխարգելման ծրագիրը։ 
Հայաստանի Հանրապետության կառավարության 2011 թվականի օգոստոսի 9-ի թիվ 874–Ա «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրով Հայաստանի Հանրապետությանը նվիրաբերված շտապ օգնության  գծային մեքենաների, շտապ օգնության ռեանիմոբիլների և դրանց օժանդակ սարքավորումները նվիրաբերելու մասին» որոշման 4-րդ կետի համաձայն` Հայաստանի Հանրապետության Արագածոտնի մարզպետարանի ենթակայության առողջապահական բաժնետիրական ընկերություններին նվիրաբերվել է 3 շտապ օգնության գծային մեքենաներ, 1 շտապ օգնության ռեանիմոբիլ և դրանց օժանդակ սարքավորումներ։
ՀՀ Արագածոտնի մարզի Կոշ գյուղի 1600 քմ հողատարածքում՝ Թալին-Գյումրի ավտոմայրուղու վրա կառուցվում է ժամանակակից ստանդարտներին համապատասխան դիագնոստիկ կենտրոն 3000000 ԱՄՆ դոլար արժեքով ,,Արմենակ և Աննա Թադէոսյանների անվան բուժարան,, հիմանդրամի բարերարությամբ: Շինարարությունը սկսվել է 2010 թվականի հունիս ամսին, իսկ ավարտը նախատեսվում է 2012 թվականի սկզբին։ 
ՀՀ Արագածոտնի մարզի հիվանդանոցային համակարգում Համաշխարհային բանկի թիվ 4267-AM ՙՀայաստանի առողջապահական համակարգի արդիականացում 2՚ վարկային ծրագրի շրջանակում իրականացվել է Ապարանի բժշկական կենտրոնի արդիականացում՝ հիմնական մասնաշենքի հիմնանորոգում, հագեցում նորագույն բժշկական սարքավորումներով, և բժշկական կենտրոնի կառավարման և ղեկավարման կառուցվածքի ու ընթացակարգերի արդիականացում: Ընդհանուր առմամբ ծրագրի շրջանակներում նախատեսվել էր իրականացնել շուրջ 871,046,394.99 միլիոն ՀՀ դրամի ներդրումներ, որից 168,043,707.59 ՀՀ դրամ սկզբնական արժեքով գույք և բժշկական սարքավորումներ։ Շինարարությունը սկսվել է 2008 թվականին և ավարտվել է 2011 թվականի հոկտեմբերին։ 
“Վերջին օրերի սրբեր” կազմակերպության կողմից Ապարանի բժշկական կենտրոնին տրամադրվել է աչքի ժամանակակից ապարատուրա ակնաբուժական բաժանմունքի համար մոտ 40000 եվրո արժեքով։ Միաժամանակ կիրականացվի մասնագետների վերապատրաստում ծրագրի շրջանակներում։ 
Հունական բժշկական “Հիպոկրատ” հիմնադրամի կողմից Ապարանի բժշկական կենտրոնին հատկացվել է  դեղորայք և գույք մոտ 1 միլիոն դրամ արժեքով։
ԱՄՆ դեսպանատան ՆԱՏՕ-ի եվրոպական գրասենյակի կողմից կատարվել է ,,Թալինի բժշկական կենտրոն,, ՓԲԸ պոլիկլինիկ ծառայության մասնաշենքի երկրորդ հարկի հիմնանորոգում 185 հազար դոլար արժեքով, որը ավարտել է 2011 սեպտեմբերին։
Ֆրանսիայի Բուրգ Լևալանս քաղաքի քաղաքապետարանի կողմից, որպես նվիրատվություն Թալինի բժշկական կենտրոնին հատկացվել է բժշկական ֆունկցիոնալ մահճակալներ և գույք։
Կատարվել է Ներքին Բազմաբերդի բժշկական ամբուլատորիայի շենքի ներքին հարդարման աշխատանքներ “Շեն” կազմակերպության կողմից։
Աշտարակի բժշկական կենտրոնի շտապ օգնության տարածքի 80 քմ վերանորոգվել է անհատ բարեգործ Ադոյանի կողմից։ Ընդունարանի, կանանց կոնսուլտացիայի 350000 դրամի սահմաններում վերանորոգվել է բժշկական կենտրոնի միջոցների հաշվին։ ՏԱԾ-ի կողմից Աշտարակի ԲԿ-ի 102 քմ տարածք վերանորոգվում է Տուբերկուլյոզի դեմ պայքարի կաբինետի համար։
	Ներկայումս ընթանում են բանակցություններ Դիակոնիա կազմակերպության հետ մարզի տարածքի բժշկական կենտրոններից մեկում վերանորոգման աշխատանքներ կատարելու համար՝ 4 միլիոն դրամի։
Մարզի տարածքում իրականացվում են մի շարք այլ առողջապահական ծրագրեր՝ World Wision կազմակերպության կողմից կատարվում են աշխատանքներ Թալինի և Ապարանի տարածքներում։ Կազմակերպության կողմից իրականացվում են դասընթացներ ապագա մայրերի, բարձր դասարանի աշակերտուհիների և հղիների, ինչպես նաև մայրերի ուսուցման համար, ստեղծվել են մայրերին աջակցող խմբեր, մանկական հիվանդությունների ինտեգրացված վարում համայնքային կտրվածքով դասընթացների միջոցով, դասընթացներ՝ ՄԻԱՎ/ՁԻԱՀ-ի կանխարգելում և ,,Առողջ սնունդ, առողջ ապրելակերպ,, թեմաներով։    
IRD և AMQOR կազմակերպությունների կողմից հումանիտար դեղորայք է բերվում Աշտարակի և Թալինի տարածքի բժշկական ամբուլատորիաների համար։
2011թ.-ի ընթացքում, ,,ՆՕՎԱ,, միջազգային բարեգործական կազմակերպության կողմից մարզի բուժհիմնարկներին տրամադրվել է գրականություն՝ մոր և մանկան առողջության պահպանմանն ուղղված պետության կողմից անվճար բուժօգնությունն ու սպասարկման, հղիների սոցիալական պաշտպանության, վերարտադրողական տարիքի կանանց հղիության, ծննդաբերության և հետծննդյան շրջանում առողջության պահպանման վերաբերյալ։
Լույս հայի աչքերին ծրագիրը արդեն հինգերորդ անգամ իրականացնում է աչքի անվճար հետազոտություններ, ակոնցների դուրս գրում ու տրամադրում՝ սոցիալապես անապահով խմբերին, ինչպես նաև Աչքի Շարժական Հիվանդանոցում լազերային բուժում և անվճար վիրահատություններ՝ սոցիալապես անապահով խմբին։ Ծրագրին միացել է նաև Օրանժ հիմնադրամը ծրագիրը դպրոցներում իրականացնելու համար։ 2011 թվականի հոկտեմբերի 5-ից մինչև նոյեմբերի 25-ը ԱՄՆ միջազգային զարգացման գործակալության և Հայկական Ակնաբուժության նախագծի ՙՙԱռաջնային և ակնաբուժական ծառայությունների դաշինք՚՚ ծրագրի շրջանակներում կատարվել է ընդամենը 2000 հետազոտություն, որից 1200 երեխա։ Աչքի Շարժական հիվանդանոցում կատարվել է 978 ակնային հետազոտություն, 172 վիրահատություն, 94 լազեր։





ԱՇԽԱՏԱԿԱԶՄԻ ԱՌՈՂՋԱՊԱՀՈՒԹՅԱՆ
ԵՎ ՍՈՑԻԱԼԱԿԱՆ ԱՊԱՀՈՎՈՒԹՅԱՆ

ՎԱՐՉՈՒԹՅԱՆ ՊԵՏ՝				Ա. ԲԱՍԵՆՑՅԱՆ

